
MAKTABGACHA YOSHDAGI
BOLALARNING REFLEKSIV
QOBILIYATLARINI
RIVOJLANISHDA OILANING
[JTIMOIY FAOLIYATI

Xomidova Dilorom Abduraxmonovna
University of Business and Science
Maktabgacha/Boshlang'ich ta’lim va sport faoliyati
kafedrasi o‘gituvchisi

Annotatsiya: Ushbu magolada maktabgacha yoshdagi bolalarda refleksiv gobiliyatlarning shakllanish jarayoni, maktab-
gacha yoshdagi bolalarda refleksiv qobiliyatlarni rivojlantirishda oilaviy muhit va ijtimoiy faoliyatning o‘rni tahlil gilingan.
Oila — bola shaxsining asosiy ijtimoiylashuv instituti sifatida refleksiya ko‘nikmalarining dastlabki manbai bo'lib, ota-
onalarning kommunikativ madaniyati, emotsional qo‘llab-quvvatlashi hamda pedagogik savodxonligi ushbu jarayonga
bevosita ta’sir ko‘rsatishi ilmiy asosda yoritilgan.

oila, maktabgacha yosh, refleksiv gobiliyat, ijtimoiy faoliyat, muhit, tarbiya, oilaning funksiyalari, o'yin vosi-
tasi, motivatsiya, kommunikativ muhit, psixologik rivojlanish.
Abstract: This article analyzes the process of formation of reflexive abilities in preschool children, as well as the role of
the family environment and social activity in the development of reflexive abilities in preschool children. The family is the
primary source of reflexive skills as the main institution of the child’s socialization, and it is scientifically substantiated that
parents’ communicative culture, emotional support and pedagogical literacy directly influence this process.

family, preschool age, reflexive abilities, social activity, environment, upbringing, family functions, play equip-
ment, motivation, communicative environment, psychological development.
AHHOTaums: B ctatbe aHanuaupyertcsa npouecc opMMpoBaHns pednekcnBHbIX CMOCOBHOCTEN Y AeTel AOLLIKONbHOro
BO3pacTa, porib CEMENHON CPeabl U COLManbHOM aKTMBHOCTM B Pa3BUTUM PedIEKCMBHBIX CNIOCOBHOCTEN AeTEN AOLLUKOMb-
Horo Bo3pacTta. CeMbs ABMAETCH NePBOMCTOYHUKOM PedrieKCUBHBIX HaBbIKOB Kak OCHOBHOIO MHCTUTYTa couuanuaaumm
NMYHOCTU pebEHKa, a Takke Hay4HO 0BOCHOBAHO, YTO KOMMYHUKaTUBHASA KynbTypa, SMOLMOHanbHasa Noaaepxka n nega-
rornyeckasi rpaMoTHOCTb pPOAMTESNEeN OKa3blBalOT HENOCPEACTBEHHOE BMNUSHNE HA AaHHbIN MPOLECC.

CeMbsl, OOLLKOMbHbIN BO3PAcCT, pedhriekCuBHbIE CMOCOOHOCTH, coumanbHasi akTUBHOCTb, Cpeaa, BOC-
nuTaHne, PyHKUMM CeEMbU, UTPOBOE 0O0PYyAOBaHNE, MOTUBALUA, KOMMYHUKATMBHAs cpeaa, NCUXONormyeckoe passuTme.

Jamiyatimizning ijtimoiy-igtisodiy taraqqiyoti tarixidan ma’lumki, bola shaxsi oilada shakllanadi. Oila — jami-
yatning kichik bir bo‘g‘ini bo'lib, har tomonlama sog‘lom, barkamol avlodni voyaga yetkazish uchun ma’sul
bo‘lgan muhim tarbiya o‘chogidir. Oiladagi bola tarbiyasi ikki yoglama ahamiyat kasb etadi, ota-onalar farzand-
lariga axlog-odob, ruhiyat va ma’naviyatga oid bilimlardan saboq berish bilan ganoatlanib qolmasliklari, balki
o‘zlari ham tarbiyaning o‘ziga xos sir-sinoatlari, xususiyatlari, uning mazmun-mohiyati va ma’nosiga doir eng
yangi ma’lumotlardan xabardor bo'lib turishlari kerak bo‘ladi. Zamonaviy ta’lim jarayonida refleksiv qobili-
yatlarning ahamiyati tobora ortib bormoqgda. Refleksiya — bu bolaning o‘z xatti-harakatlari, hissiyotlari, qarorlari
va ularning oqibatlari hagida o'ylay olishidir. Maktabgacha yosh refleksiyaning shakllanishi uchun eng sezgir
davr hisoblanadi. Ushbu jarayonning markazida esa oilaning ijtimoiy faoliyati, ya’ni ota-onalarning tarbiyaviy
pozitsiyasi, faol muloqoti, madaniy va ijtimoiy hayotda ishtiroki turadi. Abdurauf Fitratning “Oila va oila boshqa-
rish tartiblari” asarida shunday deyiladi: “Har bir millatning saodati va izzati albatta shu xalgning ichki intizomi
va totuvligiga bog'lig.

Tinchlik va totuvlik esa shu millat oilalarining intizomiga tayanadi. Qayerda oila munosabati kuchli inti-
zomga tayansa, mamlakat va millat ham shuncha kuchli va muntazam bo‘ladi.” O‘z farzandlariga ogilona
tarbiya bera olgan ota-onalar umrlarini rohat va farog‘atda o‘tkazadilar, bolalaridan hamisha olijanoblik, mehri-
bonlik va yaxshilik ko‘radilar, dillari aslo jarohat azobini sezmaydi, o‘kinish hissiga duchor bo‘lmaydilar. Shu
to'g'risida o‘zbek xalgidagi quyidagi maqol darak beradi: “Toy ulg‘aysa, ot tinadi (ya’ni ot minishdan qutga-

riladi).” Oilaning asosiy tayanchi bo‘lgan ota hayotning barcha mashaqqatlaridan totib ko‘radi, o‘zining bukilmas
irodasi, adolatparvarligi, hayot sinovlariga bardoshliligi bilan ajralib turuvchi buyuk shaxs sifatida gavdalanadi.
Ota — oilaning boshligi, posbonidir. Zero, oilaning har bir ko‘z ilg‘amas nuqtalarini ilg‘ay olish, oila a’zolariga
fagat to'g‘ri, haq yo‘Ini ko‘rsatib turishdek insoniy mas’uliyat ota zimmasida turadi. Ota oilada o'z farzandlariga
har tomonlama yurish-turishda, nutq odobida, o‘’zaro muomala madaniyatida, eng muhimi amaliy ish faoliyatida
to'g‘rilik va haqggoniylik, samimiylik va xolislik yuzasidan namuna ko‘rsatadi.

Psixologik adabiyotlarda refleksiya shaxsning o'z faoliyatini anglash, tahlil qilish va baholash jarayoni
sifatida ta'riflanadi (L. S. Vygotskiy, J. Piaje, A. V. Brushlinskiy). Maktabgacha yoshda refleksiv ko‘nikmalar
quyidagi shakllarda namoyon bo‘ladi:

e 0z xatti-harakatlarini izohlash;

*  his-tuyg‘ularni so‘z bilan ifodalash;

»  0'yin jarayonida o‘zini boshgalar bilan tagqoslash;
* 0z xatolarini bilish va ularni tuzatishga intilish.

Murg‘ak tasavvurli bola ilk tarbiyani oilada oladi. Bola tarbiyasining ilk saboglari haqgida atogli o‘zbek peda-
gogi Abdulla Avloniy o‘zining “Turkiy guliston yoxud axloq” kitobida quyidagi ibratli o‘gitlarni aytgan edi: “Tarbi-
yani tug‘ilgan kundan boshlamak, vujudimizni quvvatlantirmak, zehnimizni ravshanlashtirmak lozim.” U tarbiya
— “hayot masalasi” ekanini ta’kidlar ekan, ota-onaning faolligi bolada fikrlash madaniyati va o‘zini tahlil gilish
gobiliyatining shakllanishiga asos bo‘lishini qayd etgan.

Maktabgacha yoshdagi refleksiv qobiliyatlar oiladagi mulogot sifati, kattalarning e’tibori va qo‘llab-quvvat-
lashi bilan chambarchas bog‘liq. Ota-onaning bolaga beradigan mustaqillik darajasi refleksiv fikrlashni kuchay-
tiradi. Oila qanchalik kitobxon, madaniy faol bo‘lsa — bola shunchalik refleksiv tafakkurga ega bo‘ladi (T. Tura-
qulov, R. Sunnatova, N. Nishonova).

L. S. Vygotskiy fikriga ko‘ra, bola tafakkuri va refleksiyasi ijtimoiy muhit orgali shakllanadi, ota-ona va
bola o‘rtasidagi mulogot “yaqin rivojlanish zonasi’ni yaratadi, bu refleksiv gobiliyatlarning asosiy manbaidir.
Ota-onaning faol ishtiroki bola fikrlash jarayoniga metakognitiv (o'z fikrini anglash) ko‘nikmalarni singdiradi.

J. Piaget fikricha, 3—6 yosh bola uchun simvolik fikrlash shakllanadigan eng muhim davrdir. Refleksiv
gobiliyatlar bolada “o‘z fikriga gaytish”, “nimaga shunday qildim?” degan savollar paydo bo‘lishi bilan bog‘lig.
Bu jarayonning tezlashishida ota-onaning faol savol-javobi va izohlash uslubi muhim.

A. Bandura ta’limotiga ko‘ra, bola refleksiv qobiliyatlarni ko‘pincha kuzatish va taqlid orqgali o‘rganadi. ljti-
moiy faol oila, ota-onaning mas’uliyatli xatti-harakati bolaga o'z xatolarini ko‘rish, baholash va tuzatishni o'rga-
tadi. “Model sifatida ota-ona” refleksiyaning eng kuchli manbaidir.

Oilada kattalarning obro‘si qo‘rqitish asosida emas, balki samimiylik, o‘zaro hurmat-ehtirom zamiriga quri-
lishi magsadga muvofigdir. Oila a’zolarining inogligi, o‘zaro hamijihatligi, kiyinish madaniyati, mehnat faoliyati,
o'‘zga kishilar to‘g‘risidagi suhbatlari va ularning boshqa sifat hamda fazilatlari bolaning murg‘ak tasavvuriga
yangi timsollarni olib kiradi. Oila tarbiyasi bolaning kelajakda kim bo‘lib yetishishida muhim ofrin tutadi, bola
dastlab oilada jamiyatning giyofasini quradi, bo‘lajak fugaroning huquq va burchlari, dunyoqarashi va axlogiy
garashlari oilada shakllanadi, shu asosda jisman va ruhan kamol topib boradi. Bola uchun oiladagi sog‘lom
ijtimoiy-ruhiy muhit, madaniy-ma’naviy va axloqgiy qadriyatlar, an’analar, ijtimoiy-hayotiy tajribalar, ko‘nikma
va malakalar manbaidir. Bu oilaviy tarbiya jarayonida sayqallanib boradi, tarbiyaning mohiyati kishini hayotga
tayyorlashdan iborat bo‘lib, tarbiyaning mazmuni, yo‘nalishi, magsadi va vazifasi kishilarning ijtimoiy munosa-
batlariga bog'lig. Kishi shu munosabatlarga asosan hayotga biron-bir tarzda garaydigan bo‘ladi, tafakkuri orgali
olamni anglaydi va 0‘zining unga nisbatan munosabatini shakllantiradi, muayyan axlog mezonlari ruhida tarbiya
topadi, chunki oilaviy tarbiya ijtimoiy tarbiyaga nisbatan bolalarning ruhiy olamiga, hissiyoti va tuyg‘ulariga
chuqur ta’sir ko‘rsatadi. Oiladagi ma’naviy-ruhiy muhit bola tarbiyasida g‘oyat muhim ahamiyatga ega bo'lib,
oila a’zolarining turmush tarzi ko‘p hollarda farzandlarning ruhiy kayfiyati, tasavvuri va hissiyotlarini belgilab
beradi. Demak, oila sog‘lom, barkamol insonni tarbiyalab voyaga yetkazishda jamiyat oldida mas’uldir.

Oilada tarbiya topgan har bir inson har jihatdan umuminsoniy axloqiy, ilmiy, e’'tiqod va boshqa sohalarda
kamolatga yetgan hislatlarni o‘zida mujassamlashtirgan bo‘lishi lozim, kamolot sari intilgan kishi asta-sekin
olamni, o'zligini taniy boshlaydi. Komillik insonning adolatli bo'lishi, hagigat va yaxshilikka intilishi, vijdonan pok,
o'z xatolarini anglab, ulardan xalos bo'lishga harakat gilishi demakdir, ma’naviyatni boyitish, iymon-e’tiqodli,

agl-zakovatli bo'lish kishilarni g‘aflatdan uyg‘otadi, barcha ezgu tilaklarini ro‘yobga chigaradi. Yosh avlodni
barkamol, sog‘lom, vatan tuyg‘usini his qila oladigan shaxs qilib voyaga yetkazish, birinchi navbatda, oilaga
va ota-onaga bog‘ligdir. Yosh avlodda kelajakka bo‘lgan ishonch hissini uyg‘otish uchun esa ajdodlarimizning
ma’naviy-axlogiy merosini chuqur o‘rgatish, ularning iste’dodi va qobiliyatini buyuk magsadlar sari yo‘nalti-
rish magsadga muvofiqdir. Masalan, oilalarda moddiy boylikning ko‘payishi, undan ota-onalar va bolalarning
noto‘g‘ri foydalanishi o‘smirlarning bir gismida hayotga iste’molchilik, bogimandalik nuqtai nazaridan qarashni,
tubanlikni, xudbinlikni keltirib chigaradi, mehnatsiz boylik orttirish kayfiyati kuchayadi.

Oilaning ijtimoiy faoliyati — bu ota-onalar va oila a’zolarining jamiyatdagi faol ishtiroki, madaniy-ma’rifiy
faoliyati, kommunikativ munosabat madaniyati, pedagogik xabardorligi va oilaviy tarbiyaga ongli yondashuv
jarayonlarini o'z ichiga oladi. Oila bola uchun birlamchi ijtimoiylashtiruvchi muhitdir. Refleksiyaning shakllan-
ishiga quyidagi oilaviy omillar ta’sir ko‘rsatadi:

1) emotsional-psixologik muhit — mehribonlik, ishonch, quvvatlantirish refleksiv o‘ylashni rag‘batlantiradi.
Ota-onalarning bolaning hissiyotlarini gabul gilishi, savollariga jiddiy yondashuvi, xatti-harakatlarini tushun-
tirishga o‘rgatishi refleksiya uchun zamin yaratadi;

2) kommunikativ faoliyat — ota-ona va bola o‘rtasidagi muntazam muloqot refleksiv fikrlashning asosiy
omilidir. Mulogot jarayonida “Nega shunday qilding?”, “Boshqacha yo‘l bilan qilsa bo‘ladimi?” kabi savollar
bolaning tahlil gilish va xulosaga kelish gobiliyatini kuchaytiradi;

3) modellashtirilgan xulg-atvor — bola ko‘proq kuzatish orqali o‘'rganadi. Ota-onaning oz xatti-harakatlarini
tahlil qilishi (“Men adashibman, keyingi safar boshqacha gilaman”) refleksiyaning tabiiy ko‘rinishidir va
bolaga bevosita o‘rnak bo‘ladi.

Pedagogik bilimga ega bo‘lgan ota-ona bolaning yosh xususiyatini inobatga oladi, rivojlantiruvchi o‘yin-
lardan foydalanadi, mulogotning sog‘lom shaklini go‘llaydi, natijada refleksiv qobiliyatlar tabiiy ravishda rivojla-
nadi. Ota-onaning bola bilan kutubxona, muzey, teatrga birgalikda borishi bola dunyoqarashini kengaytiradi,
taassurotlar asosida o‘z fikrini bildirib baholashni o‘rganadi. Bu esa refleksiv nutgning rivojiga xizmat qiladi.
Oilaning ijtimoiy faoliyati yugori bo‘lgan bolalarda his-tuyg‘ularni erkin ifodalash, o'z xatti-harakatini izohlashga
intilish, muvaffaqiyatsizlikni yengil gabul qilish, boshqalar fikriga hurmat, ijobiy ijtimoiy ko‘nikmalar kabi xusu-
siyatlar kuzatiladi. ljtimoiy faolligi past oilalarda esa o‘zini ifoda gilishda qgiyinchiliklar, his-tuyg‘ularni tushuntira
olmaslik, xatti-harakatlarni nazorat qilishda sustlik kuzatilishi mumkin.

Xulosa qilib aytganda, oilada bola tarbiyasining milliy o‘ziga xos qoidalari mavjud bo‘lib, ota-onalar ulardan
o'rinli foydalanishlari lozim. Oilada ma’naviy-ruhiy hotirjamlik, o‘zaro totuvlik hukmron bo‘lsa, oila a’zolari bir-
birlariga g‘amxo’r bo‘lsalar, bola tarbiyasining tayanch nugtasini topa olsalar, bunday muhit bola tarbiyasiga
ijobiy ta’sir etadi va ular farzandlariga haqiqiy baxt hadya etadilar, bu bilan ishimizda rivojlanish, jamiyatimizda
olg‘a siljish bo‘ladi. Refleksiv qobiliyatlar tug‘ma emas, ijtimoiy muhitda, aynigsa oilada shakllanadi.

Ota-onaning faol muloqoti, birgalikda o'yin, suhbatlar, savol-javoblar — refleksiyaning asosiy manbalaridir.
ljitimoiy faol oila bolaga o'z xatti-harakatini anglash, xulosalar chigarish, sabr va mas’uliyat kabi fazilatlarni
beradi. Maktabgacha yoshdagi bolalarda refleksiv gobiliyatlarning rivojlanishi to‘g‘ridan-to‘g'ri oilaviy muhitga
bog'lig. Oilaning ijtimoiy faolligi — madaniy, ma’rifiy, kommunikativ va tarbiyaviy faoliyatning uyg‘unligi — bola-
ning psixologik yetilishida muhim o‘rin tutadi. Shu bois ota-onalar pedagogik savodxonlikni oshirishlari, bolalar
bilan sifatli mulogot olib borishlari, ijtimoiy hayotda faol bo‘lishlari va maktabgacha ta’lim muassasalari bilan
hamkorlikni yo‘lga qo‘yishlari lozim.

